
Kalaad absé Pwol nyo a cilo
buud 5 Korént y¢
Isa i dugya no Kalaad absé mo
Pwol shu Korént yi

Kalaad abeé & Korént é¢ga ngs lwd nd fwamé baalé
zamudané nys a wids mpsddéaga Pwol béndy Dy &
Korént. B331 buud bw$ & zs njgs jaaw Korént nd Pwol
cugé muud lwama m3 Yésus. N4 ndeé, Pwol ngs Iwd
Dy nd Zembi wé nys & sd né a bdg muud lwama moe
Krist.

Nys & nyings ndmd Iwé bwo nd bwd sééngug
mwaané ne jo milam kend Okristen wé Yudéa (1uu
8 ns 9), nys no bwo né: «Bi ms mpu lam yadna mos
Cwamba wusé Yésus-Krist; bi ma mpu nd nys a ba,
a mbid zhwog kum, a bid dwo, a zs nyiggal nyuul
mdébuwa di, shu nj bi wé yidag big mébuwa méd»
(8.9).

Kalaad m3 ka ke shwog ns isa ishus (té¢éd lau 10
ko wdss Ituu 13): Pwol ngo jadg lamusa ns buud bwd
a nge cind a cugé fwdmé muud lwdma wa. A mu ke
shinal kalaad no jy k8l 14 Ominyoné wa ceell (13.11-
13).

Mbbsda

1 No ms Pwol, muud Yésus nys a sa nd mo big
*muud lwama yé nda Zembi nys 4 nwa cigald n3
y¢, na *minyoné ishé Timoté, s3 wé md cilé kalaad
é¢ga. Sb ngo cilo *Dy l& Obugula 5 Zembi di Korént

1:1 Gal1.1 Timoté: 1Kr 4.17

yi, ne minkénké mi buud myésh misé Akayl mya.
2 S83ngh ishé Zembi bd Cwamba Yésus-Krist bw3d 3§
sa bi mpaam, bw3 $ s ndm3 n3 bi 1gég ns cugs N3
shee. 3 GUm3d ns Zembi, S35ngé ms Cwamba wusé
Yésus-Krist, S55ngé moa bul gwag buud cey lamid v,
Zembi ms dé cweel milam ja jésh yé. 4 A nga cweel
s mildm *incwaw 1 ntug byésh sé ngd bwesma ns ndi
yiid, shu nd sé bdg ns nkul ma cwéél boong bésh
bwd 1gé ndmdé bwama ns incwaw i ntug wa milam,
vaal 4 mé cweel sd misé¢ milam yi. 5 Mpugd nj,
ndms nda sé ngs jag bul jug jugéls md *Krist nd,
ntd ndmd wi Krist ngé jag bul cweel s§ milam y¢.
6 Nki minjugu mi ngs bul bg s, mi 5jgs bg sé shu né
milam mi cwadluwog bi, bi dégég cug. Nki Zembi
ngo ntag cweel sd milam, a ngs sa ntd shu nd mildm
micwadluwog bi, bi mu jisow minjugd mimpwad s
1gé ndms jisow myd. 7 S3 ngs *bugula ki ne mazhigs
n3 bi e tSw bugé jindd nd shim; nacé, s m3 mpu ns
nda bi ngd jug jugals ngwlid sé 1gé jug yi nd, Zembi
ngs ndms cweel bi mildm nda a ngé cweel s3 misa
né. 8 Bwaarng, sé acé€lé nd bi bdg ki mpu yddg-ydag
incwaw 1 ntug s 4 bwoma no ndf Azi yi. I 4 bo s$
mbiya nyaanuls, nty sé pkul, vaal & nd sé ashigé na
nyings nge bs no bugd né sé é wu cinongé mikuwo.
IM3 jaaw bi, s4 & shin didgnd sd mé ya. Nji, 14 wids
ntd shu nd s ka na ngo nyu]ga bugula ssméfwo,
bugs jisé jesh 1 shwalug ks np wdb Zembi muud ma
du gwlmushi mimbimbs y¢. 10 Nys w3 nys 4 ka
feemushi sé bdw-bdw shwiy s8 & nywa ye joongid,

1:3 Ifz1.3;1Pr 1.3 1:5 4.10; S6m 34.20; 94.19; Kol 1.24 1:6
415,17 1:8 4.8; Mis 19.23; 1Kr 15.32 1:9 Rom 4.17 1:10
2Tm 4.18

a ba ndms3 du nyings feemushi s3. S8 ngos bugula nji
nys nd a bd ndm3 nyings du feemushi s3, 11 bi go
ntag kwiind sé no joguldlo bi ngd jogula ns Zembi shu
doong yi. Né ndeé, nda ji nd zhwog buud bw3 ngs
jogula na Zembi shu ddésé nd, zhwog buud bws ba
ndmsJ ys nys akiba shu diésd ja & ba sa sd mpaam yi.

Pwél mé btiga njoond

1254 jina nkul sd nd sd bédguwag yijisand: lamings
Iw0 sé nd sé angé na cugo no buud mildm mimba, sé
ku ns sé & shweelig, ndm3 nji vaal Zembi ngs jii yi.
S5 ngo ntag bul cugs cug joongé ns bi, sé angt no bg
moafug ma buud, mpaam m3 Zembi w3 i ngé kyey
no s3. 13 S3 dngt no cils bi gul sa shus, ndm3 nji joong
bings 13 bi ngd ndmd mpu ni. Mas ji na bugé né bi é
ba shugula mpu sé sé g ceel ci yi ncindi na ncindi.
14 Mo ji na bugé nt3 nacé bi mu ngs bwele mpu nd
bi bi ns nkul jee baguwa ns s3 ndmd nda sé mé ba
baguwa nas bi jwiw mé Cwamba wusé Yésus-Krist di

9.

15 Ms mpu nts babdlé, gwsd wé mé 4 ka ceel fwo
zo nly bidi, zo nyings sd nd bi gwagig moshusug
ja dbeg yi. 16 Mo & ka ceel nd ms bda ti nlny ke
Masedwan, ms nyings wui Masedwan zs nly bid{
n3 bi z4g kwamusa mo njoond kéls Yudéa. 17 Ye mo
a las mimpu mimba ja ms 4 ywa cigéld nd ms sa
nts yi? Ye ntd ji nd micigéla myadm mi mu ngs be
nji iyuug ya lam muaud m3 ji ne ndi yi, mo ka du
ba mo 1gé ci, ms ngé shwana? 18 Zembi nyaméfwo
md mpu nd sé adé bwele bs na bi nj, sé ngé ci, sé

1:11 4.15;Rom 15.30  1:12 2.17;1Kr1.17,19,31;2.13; Heb 13.18
1:14 5.12;Flp2.16  1:15 1Kr16.5-6  1:17 1Kr4.18-19 1:18
1.23

1gd shwdéna. 19 Krist Yésus Mwan mos Zembi, sénsy
Silvé ns Timoté s 4 ngs cinds bid{ y¢, nys a shigé
bs, na ci na shwana. Nys & du bs, 4 kd ci s4, ciya
jé ba nji ciya I]gwud 20 Mankaagé mésh Zembi nys
4 kaag ma mé a bwama nyédi, shé ka nge ci Amen
nyédi kwor di, ngdle maguls nd Zembi m3 jola no
gum3. 21 Zembi nysméfwo wé ngé lulushi séndy bi
cug shé 1go cugs no Krist yiid. Nys ndmdé wé nys a
gwdadguls shé mawtidéd md féésha. 22 Nys wé nys a
wa shé mayiigyé™ mé, a wa shé Shishim yé milaméd
tdy béén nd a ba sd sé jésh nyé & kaag yi. 23 Mé nwa
Zembi wushined nd, m3 ka shiig mos ya. Mo a shigé
ceel kdag bi mbag, gws wé mo ashigé na nyings zs
nin Korént yi. 24 S8 angé na ceel nywaad bi, sa nd bi
magulag; mbj, sé ngs yida wa mabws3 iséy bindd nd
bi bdg no mashusug, nacé bugs jin jiss alal-nkul.

2

1 Mee mo & ka nwa cigéla nd mos anyingayé nd zs
nln ze wa bi macey laméd. 2 Nki md yida wa bf
macey lamid, z4 nys e s nd mo gwagig mashusug?
Ngad bi buud m3 z4 wa mécey lamad wa? 3 Ma 4 cils
bi kalaad shu nj, ja md z$ nly yi, bi buud mj jla
n3 sa na mo bdg ns mashusug wa, bi ku ba yida wa
ma macey laméd. Mas 1gs mpu biébélé nd bi baa ms
du ba, m3 ka gwag méshusug, 1 bs ndmdé mishusug
mun. 4 Mo 4 cils ntdg kalaad woongé ns mazhwiile
mishéd, ms ngé dég *incwaw 1 ntug, 1dm ka bs ma

1:19 Mis18.5  1:22 5.5; Rom 8.15-16, 23; Ifz 1.13-14 * 122
Moyiigyé nd sd muss buud bé.  1:23 11.31;13.2; Rom 1.9; Flp 1.8;
1Te 2.5;2Te2.10  1:24 1Pr5.3  2:1 12.21;1Kr4.21  2:3 13.10

2:4 7.8; Mis 20.31; 1Kr 16.24

ns shee. Nji, mo a shigé ceel wa bi macey ldmeéd, mo
a yida ceel né bi mpug nd ms ngs ceel bi vaal & nty
minji.

TIjuuga

5 Nki pgwdl muud nys a sa nd ms bdg ns macey mo
lam, ma di nys & sa y¢; mpuls dég if, bi bésh winys &
s& moacey mo lam moong wa, ms awdy<¢ jwur) sa md
ngé ci yild. 8 Muud woongd, bimbi buud $ *Dy bwd
4 ma nkdand na nys yi i m3 jola. 7 N3 ndeé, md yida
ci nd bi kdg bid nys, yidaga cweel nys 1dm; nacé bi
m3 kda bs ku sa nt3, macey mo lam méss na nkul kada
nys n nde nyuul shwal tag nye.

8 N3 ndeé, lwogd nys nd bi m3 ceel nys, mé wé md
cf ntd. 9Mpugd nd ja mo & cils bi yi, 1 & bo nd mo dég
pki bi e s ma magwdag mazhii mésh. 10 B{ m3 ka bid
muud, ku lamusa ns nys, mpuga nd ms m3 bid ndms3s
nyes. Nki mee mo 4 ka ntag bid muud ja ms 4 jela na
lamusa yi, mes a bid nys shu dén mish m3 *Krist di.
11Ms a sa ntd shu na *Satan ki bs na zhif nd a nyugag
shé, shé ajagé iyuug byé.

12 Ms a wdsds Truwds nd ma ké bwiin g Jojo Keel
ma Krist. N]}, teem be nda Cwamba nys 4 juw mos
mpumbé nd wungiélun nd, 131am 1 4 bul ke ms gwiw
ns mo bdls ki kwey mwadang Titus. Ms 4 ka ntag
jéna ns buud > nliy, ms mu kyey ke Masedwan.

Sdal d sy d gugwdan

14 Ms y34 Zembi akiba, nys muud md dé sa ja jésh,

kwor mo *Krist di, nd sé déag nty ntdls yé yé. Moy

2:6 7.11 2:7 Kol 3.13 2:9 7.15;10.6  2:11 1Pr5.8 2:12
1Kr 16.9 2:13 1Te 3.1 Titus: 2Kr 7.6, 13-14; 8.6, 16, 23; 12.18; Gal
2.1, 3; 2Tm 4.10; Tit 1.4 Masedwan: 7.5; Mis 20.1



2 Buud 4 Korént 2:15 vi 2 Buud 3 Korént 3:3

nys akiba, nys muud 1gé balan ns s3 shu né njiigala
m3 Krist 1 gdg no mpyaanz kél jésh nda labinda yé.
15 S8 bi banda bas j9jo labinda m3 Krist shu mé Zembi,
s3 1go sa nd buud bésh bwj gwadégag macud m3s
Krist, too boonyg bwid ngé *dag cug wa, too boonyg bwd
ngd je wa. 16 Macud moong méss ka bs mécud m3
shwiy shu boong bw3 ngé j¢ wa; nji, shu boong bws
diég cug wa, mdss macud m3 cug, md ngs ke ns béay
cug di. K4, z3 ji no pkul sa vaal isé¢y byoong yé?

17 S baa sé cugé nda b33l zhwog buud bw3 ngé
nwa Mildsé miZembinda s makid wa. Mbs. Sébaa
s3 ge mpu nd Zembi wd nys & nti s3, s md ka du las
ku shweel too s mish m3 Zembi di, sén51 Krist sé
njul mbadaga.

1Ye sé ngs nyingos sj ja shus nd buud bwdé shwug
moanyuul na s3? Ye i é nyings nd jii nd s sdag nda
b33lagd, nd sé z3g ns okalaad bw3d y3 sé pkul nd sé
sdagiséy wa, zo lwo bi? Nkintdg nd ye sé gwaambig
bi okdlaad boongé? 2 Bi w bisé kdlaad wust, kdlaad
jisé cilya sédi milaméd yé, kdlaad muiad yésh me
mpu yé, muid yésh ngs 15 yé. 3 Haaw. I ngs mpu
nyin n3 bf bi kalaad Krist nys & cils y¢; nys a cils, a
mu ys $3 nd sé kalag buud. Nys a shigé cils nys na
tindi*, nys & cilo nys na Shishim m4 Zembi & kuwo.
Nys a shigé ntag cile nys mékwoogad, nys & cils

2:15 1Kr1.18  2:16 z3jinankulsa: 3.5-6  2:17 4.2; Flp 1.15-17,;
1Te2.3,5,10; 1Pr4.11  3:1 5.12;10.12; Mis 18.27  3:2 1Kr9.1-2

3:3 MmN 24.12; Zhe 31.33; Eze 36.26  3:3 tindi: { 4 du bo wil
mbii méjuwo nda majuwd mdé lwaaw; bwd & du juwo kwas méjuwo
moorgid ka du cils na ndi.

mildm mibuudud. 4 Krist wé ngé s n3 s ngsg mpu
nts bab3lé mish m3 Zembi di. 5> S8 angé nos ceel ci nd
sé m3 sa gul sa ns nkul nyisé sdméfwo; mbs. Zembi
w3 1)gé sa nd sé bdg ns ykul ngils sa isa sé ngé sa yi.
6 Nys wd nys & kwomusa s nd sé bég 0ssol o mésaal
wa sp & gugwdan. Sy joong ku ntag bs s9 & macgg nda
m3s3 cilya n, 1 njul yida bs s9 Nkénké Shishim ngé
laad yi. Nacé bgéls mécgg 1 du gwiilya muud gwiilya
gwiilyag, Nképgké Shishim nywaa mos y$ muud cug.

7 Macgg m3 4 bs cilyda mdkwoogad, bgéls mwo 1
dégs gwiilya muud gwiilya gwiilyag. Nji, milwan3
mi & bs sdal doongid vaal & nd Moyiz muud nys &
13g dwo y¢ mpwoombd 1 a jag bul gkenuwa, bag 3
*Izursayél ki nd jisow dégiéls nys mpwoombid, i njul
n3 14 bs nji milwand mya kdl fwdla. 8 Milwan3 tééd
fwo ba ntj sdal i & du kwaamb shwiy yiid, nkamusa
ne doong sdal Nkénkg Shishim ngd kyey ne ndji yiid.
Ngaa milwand mya cinong mi é nylr] go bul nty?
9Sdal 1 & du kwaamb muud intagali yi tééd fwo ba
ns bimbi 1& milwand ni, nkemusa nd saal i ngd sa nd
buud bw$ bég otétali mish m3 Zembi di yi? 10 Ngad
milwand mi &4 nkenuwd yag mya mi é bs zhizhe sa?
11 Nki sa & kdl fwdla 1 & bs no milwan3, ngad sa a
kandugs kandugs 1 € nyings bul ba na ndi? 12S3 baa
1gs bwdand ns bugd né 1 ba bs nts, gwd wd sé ngé sa
isd nd kpwod kpwo?d yi. 13 §§ dngé ns sd nda Moyiz;
nyes a du shwu suldyaluud né bag $ [zurayél bwé nda
dég vaal mépkenuwa ma kil fwala m3 é ngs shin yi.

3:5 2.16; Rom 15.18 3:6 Yua 6.36; Rom 7.5-6; 8.2, 6, 10; 1Kr
11.25 3:7 MmN 34.29-30 3:9 Rom 8.2, 33; Gal 3.10 3:13
MmN 34.33-35

14 K4, miltiu mi & m4 shilat bwo nda jwdw & ka ns
yéss. I mu da ba bwo zo wsss muus né, ja bws 13
micilyd mya Sy a Cwulu yi, suldya nge na budal bwo
milam. Suldya woorgié nys afwoyé wu, a du jimb nji
ja muud md bs muud md Krist yi. 15 Ji ntd, ja jésh
bwd du 13 micilyd mi Moyiz yi, suldya mé du budal
bwo milam. 16 Nji, ja muid mos yid dég wé Cwambai
y1, ja joong w suldya ma wu yi. 17 Nacé Cwéamba jiss
Shishim, kél Shishim ma Cwamba wus3 yi, cinong wj
jiya fulf jisd yi. 18 S3 bésh buud 6suldya bwé & m3
wu mémpwoomb#éd w4, s jgs benyS milwans mi
Cwamba, nda s3 bi ns nkul du dég gul sa yén di n3;
n3 ndeé, Cwamba, muud ji Shishim y¢ ka ngs sa nd
$5 1)gdg Nno bgela sa sé ngd dag yi, a ngo kwaduls s
milwand kwaduls kwadalig.

4
Toom d shishim
1 N4 ndeé, Zembi nys a gwdg sé nkunkwdndls, a
mu ya S3 1S€y s34 dmo ci Ini. Nda ji ntd nd, sd angé na
teeg manyuul. 2S38 4 mé ban misdsligd mi shwon mi
du sly ishwoo mya, sé ngs cugo nd san ki ne mokdn,
s angt ns kwiing Mildsé mi Zembf; sé ngs yida lwd
buud obib3l¢, s mu ka ngs s§ mish mé Zembi di né

3:14 1za 6.0 T 3:14 miltiu mi 4 m3 shila: Ciy4 ni jiss ndm3
Ifz 4.18; 1 ké nd «milud mi muss bwo ku néd nyings du mpu bii is4,
kd mpu faas». 3:16 MmN 3434 T 3:16 Kélaad MmN 34.34
ngs lwo ns ja Moyiz nys & du yid ke wé Zembi yi, nys 4 du yil suldya
mpwoOOmbiéd. 3:17 Yua 8.32, 36; Rom 8.2; Gal 5.1, 13 3:18
4.6;1Kr 2.7 § 3:18 B33l bwé cina nd: «milwand mi Cwamba mi ngs
faan s mémpwoombud ka ngs wééshuli njes nda njes yén».  4:1
34,6 4:2 2.17;6.4

buud bésh bwé shwiug manyuul ns s. 3 Nji, gki J9jo
Kéel sé ngé bwiing y¢ nge na bs mbudiéla ns suldya,
a 1gs ba nt shu buud bwj nkag nd bwd k3 jimb wa,
4 ohddden, buud zembi & shi ga mé sd nd miluu mi
b3g shug ns shug wa. A mé sa bwo ntd shu nd bws
bég ku dég ménkenya ma Jojo Kéel & milwans, Jgjo
Kéel mé *Krist muud jiséd mbggla mé Zembi yé. 5 S8
angé no cunds sa 1 dagya na sdméfwo yi. Mbs! S3
f)gs Cunds sa 1 dégya no Cwamba Yésus-Krist yi. S3
ban s béss yida ba dsdol 0 mésdal bén 1uu m3 Yésus
di. 8 Mpugd nd Zembi muud nys 4 ci nd: «Mankenya
m3 faddnug yidagad» yé nysméfwo wé nys 4 faan shé
mildméd. Nys 4 faan ntd shui nd shé mpug milwans
my¢ mi 1gé pkenuwa Krist mpwoombéd mya.

77{ ka bs na nj, sé buud ngé nkény toom woong
w4, sé béss nda mimbdgé mi mpii, mi du bwil; 1 jala
ns mpu nyin nd 3mbdmbé nd moma nkal sé bass
na ndi yi nyiss nkul mé Zembi, ku bs sdméfwo nkul
nyisé. 8 Minjugu mi ngs shuss s iksdmb byésh, nji
s ku fina; bil {ja mafug shin sé miluud, nji s ngd na
bas nas bugs; 9 s bwama ns cuwdli, nji s§ ki myeesh;
bw3 nge bwam s3 shi, nji s3 ka ys. 10 S4 ngo pkény
shwiy mo Yésus sédf nyuulad ja jésh. 1 1ngs bo nts
shu nd cug mo Yésus I nyinég ndms sddi ményuulad.
11 S8 teem 1ngo cugo, shwiy 1 ngo bwéel sé ja jésh
noacé sé ngsle sty no Yésus. I 1ngo bs nts shu né cug
ma Yésus I nyinég ndm3 séddi nyaul a shwiy gaad.
12 Nt3 ji nd shwiy 1 nga bg s3, bi baa ngé ntag nwa

4:3 1Kr 1.18 4:4 zembi & shi ga: Yud 12.31; Ifz 2.2 mbggla m3
Zembi: Kol 1.15; Heb 1.3 4:5 1.24 4:6 Mot 1.3; 1za 9.1; 2Kr
3.18;1Pr2.9 4:8 1.8;7.5;11.23-29  4:10 1.5;Rom 6.8; Gal 6.17;
Flp 3.10-11 4:11 Rom 8.35-36; 1Kr 15.31 4:12 Kol 1.24

cug cinong. 13 Cilyd wuss Kdlaad Zembi di né: «Ma
a ba ns bugd, mos ka las». Vaal bugs joong 1 ngéd ndm3s
gw3) sé milamdd, sé ka ndm3 ngo 14s. 14 Nacé sé ngo
mpund muud nys & gwlmushi Cwamba Yésus yé¢ md
ba ndm3j gwimushi sénsy Yésus, a mu jil shé nyddi
koogé. 15 Bi m3 dig i, sé 11go bwama ns isé ini byésh
shu dén, shu nd buud bwd bulug ngs nyii mpaam
m3 Zembi di nd ndeé, buud bws yé Zembi akiba wa
bw3 mu ygs bul bulya, Zembi mu ywa gams.

Inkan i mbugula

16 Gwé wd bi m3 dag nd, s angé N teeg monyuul.
Teem bs nd nyaul buud bw3 ngs dag gali nge shin
Caog i, 1am 1 go ba moa cwi nji gugwaan no gUgwaan
jwdw désh. 17 Nacé, bdbaalé minjugu sé ngé bwama
ns ndi méfwala méga di mya miss zhizhe sa, minge
yida kwamusa sé nd sé bag ba ns gumd aylyadgibaji
kanduge kandaga yi. 18 S3 bad sé angé ne s$ sa ings
nym yi, s3 nge yida s9 sa I angeé na nyin y1 nacé sa i
ngd nyin yiidu ji nji fufwala, joong i angé ns nyin yi
du ji kanduges kandugo.

I Nyuul sé bi ne ndf wa shi ga df yi nyiss banda.
S3 m3 mpu nd nki banda doong 1 shin bug i, s bi
ns Njdw gwiw wi Zembi, njdw a kandugs kandugs;
Zembi nyaméfwo wé nys a lwg wo, ki bs médbwd md
buud. 2Gwo wé ji né, sé go leegya wa banda gadd,
s34 mé ka bul bs ns yéésh ns njdw wusé a gwiw. S3
1go ceel nwa nyuul nyisé & gwdw, bwaad nda kdands

4:13 SOom 116.10 4:14 1Kr 6.14; Rom 8.11 4:15 1.5-6, 11;
9.11, 15 4:16 Ifz 3.16 4:17 3.18; Rom 5.2; 1Pr 1.6-7 4:18
Rom 8.25; Heb 11.1 5:1 Zhb 4.21;2Pr 1.14 5:2 Rom 8.23-24

wa nyiga dif gwsw, 3 nki nyan nyuul nyf ns pkul ba
zo kwey s nd nos nyiga { ka fwo wi. 4Jiss nd, té s
I]gé nd ji wa nyuul 4 shi gaad yi micﬁg mi ngs nty
s3 pkul, s ka du leegya. Nji, s dpgt no ceel beegya
ns mbwéédi s bi ns ndi ga, s 1go jii nd s5 m3 bad
nyul cinong gwdw, shu nd nyuul & kandugs kandugs
iminag nyuul & shwiy ga. 5 Zembinysméfwd wé nys
a4 kwamusa sé shu cug joongé, a mu wa shé Shishim
yé milaméd tay béén nd a ba ya sé gwo.

6 Sa joong 1 du sd nd sé bdg na nkul bugéd ja jésh,
teem b3 nd s nge mpu n, té s3 bi nd4 wa nyuul
ga di yi, s4 cugé sddi mpwag, sé bi shwdg-shwog no
Cwdamba. 7 Nt ji nd, sé angé ns ddg nys, nji s ngo
*bugula nd séndy sé bi sdmba. 8 S3 ka ngs ba na nkul
bugdd, sé ngé yida jit nd s3 wug wa nyuul gaad ks
ji Cwamba di koogé. 9 N3 ndeé, too s3 mé nyings na
nge jl wa nyuul gaad, too s3 m3 wu, sé ngs bul jii nji
sa ngwld: nd s ngdg no cugo vadl 4 céel yi. 10 Nocé
shé bésh shé m3 ba ks tdw bal-bal di k&l *Krist ma
ba ks cigal mildsé yi, muud yésh ka ba ywa myéna
mya missdlaga nys 4 sa ja nys a ngs cugs nyuul df
yi: misddlagd mi anyunywad ns myay mysna, mi
abéb5w ns myan.

Séy nkwambulo
(Rom 5.1-11; Ifz 4.20-24)
11 Nda sé ka ngs gwjy Cwdamba nj, sé ka ngs cecl s
ns buud bwé magulag nd kéel dasa dass babdlé. S8
m3 mpu nd mish md Zembi di, s3 tal bal-b3l di; s3 m3

5:4 1Kr15.53-54 5:5 1.22  5:7 1Kr13.12;1Pr1.8-9  5:8 Flp
1.23  5:9 Kol1.10;1Te4.1  5:10 11.15;1za2.12;Dan 7.9-10;12.2;
Mis 17.31; Rom 2.6; 1Kr 3.13-15;4.5; FIp 3.19; 2Te 1.7-10  5:11 4.2;
6.4; 1Kr 9.22

t3dégd nd sé tal ndmd bal-b3l di bidi milamad. 12 S3
angé na nyingos s ja shus nd bi shwig monyuul ns sa.
Mb3. S8 go yida ceel ys bi zhii né bi jéég boguwa na
shé béls samba. Néndeé, bi € ba noa ciya bim3 cibuud
bw3 ngé nkus ns isa ya t35n nos t35n ku bs ya 1am di
cwil wa. 13Nkisé nganyinnda ltuicugé na sé na fug
i, jisa nacé s8 md yo Zembi cug jisé ncindi na ncindi.
Nki s3 mé yida nyin nd sé bi no fug i, jiso nacé sd md
ceel kwiind bi. 14 Nacé ceell *Krist 1gd ceel sé yiimd
lwand sé lamud, sé ngdls tdduga néd muud ngwid nys
a ys shu buud bésh, nt3 ji nd bénsy buud bésh bw3s
a ys mish mé Zembi di. 15 Nyas & ya shu buud bésh,
nd buud bw3 ngé cugs wa, icug byan 1 bdg ns mfii
shu d¢, ku na nyings nges bs shu dan; nacé nys a ys
a gwim shu day.

16 Nda i ka bs nt3 nj, sé angé nd ns dég buud
moadégya ma shi ga. Nki s3 &4 fwo ygo dag Krist
moadégya ma shi ga, s angé na ns dég nys vaal
doong. 17 Bi m3 jala ne ka mpu nj, muud mos ka bs
muud mo Krist i, a muss kukwumuga agugwaan,
cug jé acwull i m3 shin; bi m3 d4g i, a muse muud
agugwdan. 18 Zembi w3 ngé sd s33lagé woonyg wésh,
nys muud nys a zs wé Krist zs sa nkwambuls na
shé y¢, nys a4 ka ndmsd ya s s€y nd sé ngig no kala
nkwambuls nyoong. 19 Nt3 ji nd, Zembi nys & ba Krist
cwi(™, a ka 1go sa nkwambulo mpéd4ga nysméfwo
ns buud o shi ga, ki na nyings kend ldm iwushi i
buudud. Nys & ka wa sé njiigdala luud nd sé ngig

5:12 1.14; 3.1 5:14 Yua 17.23; Rom 8.35; Gal 2.20; Ifz 3.19; 5.2,
25;1Yn 3.16 5:15 Rom 6.3-4; 7.4; 14.7-9 5:17 1za 43.19; Rom
6.4; Gal 6.15; Ifz 4.24; Mbd 21.5 5:18 Rom 5.10 5:19 Rom

3.24-26;Kol1.20 ~ 5:19 Dégdg sa Yésus ngs ci Yud 10.30 df yi.



2 Buud 4 Korént 5:20 xiii 2 Buud 3 Korént 6:6

ns kala nkwambuls nyoong. 20 S3 ka nges sa lwama
Krist nys a lwam s3 yi. Ja sé ngé j5w bi yi, Zembi
nysméfwo wd ngd jdSw bi éne. S8 md jagula noa bi jind
m3 Krist di nd: «Bidéga nd Zembi sadg pkwambuls
mp3diéga bindny nys.» 21 Zembi nys a sd nd Krist big
*sdm jila ishéd, 1 njul nd Krist nys a shigé bwele ba
na $3m; nys a s ntd shu nd shé bég otatali kwory md
Krist di.

1Nda ji nd séndn Zembi w3 ngé s€y né, sé ka ngs ci
ns bi nd: «Kuga fanda 13g mpaam m3 Zembi nt3 n3
ndeé, bi ka dég mfii & cinong.» 2 Mpuga nd Zembi
nys a ci nd:
Jafwéamé fwalaid ba yi, ms 4 maguls méjogula mwo.
Jwsw wo & ngo jit kwiindya yi, ms a shi kwiind wo.
Fwamé fwala wé md ka bs ga. Jwdw wo jéla nos bii
kwiindya w3 ga.

Minjugu mi Pwol

3 84 dngt na bwele jii nd s3 mé kwal muud boogs,
nacé s acéélé sa nd buud bwé mpyényag iséy bisa.
4S8 ngo yida s$ nd bi shwiig manyuul ns s3 mézhii
mésh di né sé bi fwamé 0sdol o mésdal 5 Zembi; s8
ka njge bul bs ns jisdw: jisow *incwaw i ntug, jisow
micuy, jisow yagawo, 5 jl’sow bigs, jisow mimbwug,
jisow ocmucmda, jisow yiinga is¢y, jisow moafufe
Magws, jlsaW mézha. 6S3 ngs ci menyuul, sé ns
mpuyd, s3 nda ne mildmusa, s ns jo lam, Nkénks
Shishim 1gé kyey nos s3, s3 njul ns ceeli & ku ns

5:20 Mat 10.40;1za 52.7 5:21 Yua 8.46; Rom 8.3; 1Kr 1.30; Gal
3.13; Heb 4.15 6:1 Rom 5.2; 1Kr 15.10 6:2 Iza 49.8; Luk
4.19-21 6:4 4.2 6:5 11.23-29 6:6 8.24; Rom 12.9; 1Kr
13.4-7; Gal 5.22-23; 1”Tm 4.12

moakdy, 7 sé njul na ciya ji babdlé yi, s3 ns mpifs
md Zembi, $3 ne makwoo ma d35mb ma otétali, ma
lambéli ne md kaambuls nyuul. 8 Gul ja buud gimal
s3, gul ja bwd saambuls s3; gul ja bwé mpyaam s3,
gul ja bw3 sa s3 mashwumb; gul ja bwd nwa sé nda
buud o m3shiiga, s§ bad njul otatsli; ¥ gul ja bwé nwa
sé nda ojins, 1 njul nd buud bwé mpu s5, bwé nwa
s nda sé ngo jugula, 1 njul nd s ngs cugs, bwi dig
sé nda s3 bf intégalid, nji muud ka gwu s, 10 bwd
Ngs sa sé isa 1 céyug lamud yi, sé baa nji mashusug
moashusug, s3 njul mdbuwa di, nji sé ngd sa né bidl
bw3 bigag, sé ngé fufs ns sa jésh, nji s3 mbiid byésh.

11Yé bwdang wa Korént, sé & jaaw bi isd byésh
ku shweel too ngwid, sé & juw bi mildm misé nd
wungélun. 12 S8 baa sé afwdyé yow ceelils bi, bi wi
biacéélé13g ceeli sdngd cecl biyi. 13Sdgd ndmd sénda
s3 1gé sa bi nd. Mo 1go ci no bi tdy nda bwan bam
ndad «juwugd ndms sé milam min nd waggéluy!»

Kigda fula sambd na ohaddsn

14 Kugd fula sdmba na ohdaden™, Ko sd dul vaal
mbee mpwyoda ki ns wiimbiélé; nydyé mpwama
nyi na nkul bs mpédaga bishéls mécgg na béls ku bish
micege yi? Dayé kow mdnkenya bdndy yidégé bi ne
pkul bs na ndf yi? 15 Day¢ vadl cén) wi na pkul bs
mpédaga *Krist ba BeliarT yi? Jayé wings mbugula
ba hdaden? jf no gkul bs na ndi yi?

6:7 10.4-5; Rom 13.12; 1Kr 2.4 6:9 4.10 6:10 isa i céyug
ldméd yi: 7.4; Rom 5.3; 12.12 mashusug mashusug: 8.9; Flp 2.17;
4.12-13; 1Te 1.6 6:13 1Kr 4.14 6:14 1Kr 6.9-13; 10.21; Ifz
5511  © 6:14 Nad, Pwol ngo ceel ci buud bwé cugé buud 3§ Krist
Wa. T 6:15 Belidr ms ké nd Satan. I 6:15 Ddgdg sa sé amo ci
mpdnz3 14 di yi.

16 Mpdanzé Zembii mé bwele fula jins 0zembiwa
yadag? Mpuga nd shé baa shé ji Mpaanz3d mdé Zembi
a kuwo0, nacé Zembinys 4 ci né:

Mo ba ji bwddi, séndn mo ba cugo,

mo bs Zembi way, bay bs kal jam.

17N3 ndeg,

wuga na bwiddi, béégyaga ns bwo, Cwamba ngs ci
nta.

Kugd kunya ns sa adudana.

Ms ka ba nwa bi ns mashusug.

18 M5 ba ba bi s33ngé,

bi ba ma bwan wadbudlim ns wadbuda.

Cwamba & nkul nyésh ngs ci nts.

7
11sa byésh Zembi nys & nge kaag ini 1 dégya ne
shé. Nda ji nd Zembi nys & ngo kaag sé byo nj,
yé bwaang m3 bul ceel wa, shé yiléga sa jésh i ngd
lweegushi shé manyuul ns *mishishim icug 1 ishéd
yi. Shé nwagd Zembi na gwjjgs, shé ka ngos casuls
bdls na kuu njoond & céel yi.

Moashussg ms Pwol
2 Juwugd mildm, jil sé cinong. Sé ashigé byaaguls
ns muud, sé ka diya ne muud, ku ndmd nyug too
muud. 3 Ma angé ceel ci nd bi mé jag sa gul sa; ma
shi bwey jaaw bi nd sé m3 ceel bi vaal a n, too bi ma
y3, too bi md nyings cugos, nji sé 1gd ceel bi. 4 Mo go
jag bul ba na bugé ns bi, ms ngs baguwa nos bi, 1am

6:16 Lov 26.12; Zhe 32.38; Eze 37.27; 1Kr 3.16 6:17 Iza 52.11;
Mbd 18.4 6:18 2Sa 7.14; Iza 43.6; Amo 4.13; Mbs 11.17 7:1
1Yn 3.3 7:2 6.13;12.17 7:3 6.11; Flp 1.7 7:4 6.10

du bul cwaalawo ms, mashusug du bs ma nty minji
*Incwaw 1 ntug byésh s ngd bwema ns ndi yiid.

>Mpuga né, ja sé a wiss Masedwan yi, sé ashigé ba
ns Wog4, nji incwaw 1 ntug movadl mésh. Nocéia
bs, buud b ngé lumbuli ns s, mildm mi njul nyings
bas sé ifwaas ifwaas. ¢ Nji, Zembi m3 du bs, ja muud
cugé nad no bandayé yi, a wa nys nkul laméd. Nywaa
nys a4 ka ndm3 sa nd Titus widség, i mu wa sé gkul
mildmad. 71 cigé né nji wissilos Titus nys a wds wi
14 wa sé gkul milamad, 1 @ ba ndm3 ns bimbi bi d wa
nys nkul laméd yi. Nys & jaaw s vaal bi ngd yims nd
bima dég sé yi, na vaal sdngd cey bilamdéd yi, na vaal
bingé ceel nkény mbag wam yi. Mak3l moong md a
nyings bul sa ms mashusug.

8 Ma mpu ns kalaad md 4 nti bi yé nys a ntaguls bi.
Bil¢, mo a shingi na dégéls nda bi a gwag biméfwo
cey lamdd ja joong di nd. Nji, ms anyingdy¢ na
shingi. 9 M3 yid4 bs ns mashusug ja gadd. Ma ji na
moashusug, ku bs nacé nda bi & ba ns macey mos lam
n3, 1yida bs nacé, macey mos lam mén moong md a sa
né bi céndag mitddaga. NtdméIwo nd macey moslam
mén md a bs vaal Zembi md da ceel yi. Ntd ji nd s
ashigé sd bi mab5w. 10 Nacé, muud mos kd gwag vaal
mdcey mos lam Zembi md dé ceel yi, muud woongé
nys e cénd mitddéga, a mu *dég cug, a ki nd nyings
shingi mécey mé & sa nys laméd ma. Nji, muud mos
ka gwag vaal mécey mo lam ma shiga, mé kwaamb
nys shwiy. 11 Bi a gwag vadl mécey ms 1dm Zembi
m3 du ceel yi; bi mé ka dag sa 1 a kwaamb bi yi: A
man méjiguwa e! A wany mpuils kaambuls nytul e!
A way shingilo e! Ajan gwjigée! Ajanjoyééshel A

7:5 2.13;4.8 7:6 1.3-4 Titus: 2.13 7:8 24  7:11 2.5-6

jay kaafs e! A wap mpuls stg muud nys & byaaguls
y¢ e! Bi a lwo nd milam min mi & bs otétali ja bi &
kwambuls 13s& woong yi.

12Kagd mpu nd ja m3 4 cils bi yi, 1 dshigé bul ba shu
muud nys a byaaguls y¢, ku nyings bs shu muud
bw3 & byaaguls no ndf y¢. Ma a cils bi shu nd mish
mj Zembi di, bi dégag vaal bi ngd jiguwa ns s yi.
1354 1 & wa sé gkul milaméd w3 ni.

f & ka ntag ba, nkul m3 b s5 mildmad ntani i, s
nyings bul gwag nywa méshusug Titus nys & ba no
ndi ma. Nys & bs ns mashusug nacé bi bésh bi a sa
nélam1ijadg nys shi. 14 Bi m3 ddg i, baguwdlo mos &
ngs baguwa nos bi nyddi mishéd yi, 1 & shi bs ns zhii.
Né ndeé, nda s3 m3 du bwey jaaw bi nji obabdlé n3,
1 & shinyin nd m3 a shi bs ns nkaam nd ms béguwag
ns bi mish mo Titus di. 15 A ji nji k3 du tdduga vaal
bi & du s nys magwag yi, ns vaal bf & 13g nys ns
gW9gd no mojiguwa yi. Nys a mé ka nyings jag bul
ceel bi. 16 Ms ji bul ba ne mashusug né bi mé sa nd
mo bugilag bi.

8
Kwiindilo Okristen
1 Bwaang, s 1go jii nd bi mpug vdal mpaam m3
Zembiid m3 sty médy ma Masedwan di yi. 2Nculya
*Incwaw 1 ntug 1 ngs ti bwo mokuu shi, nji baa baéss
ns mashusug nty minji. Mashusug moong ms wi
m3 sa nd, msbuwa mj teesm bii bwo nd nywad i,
bwé m3 yida lwo né baa bwd bul bs ns 1am yana.
3 Bwd & m3 wa mdéyéna bimbi { jdla ns mabii marn

7:12 2.5-10 7:14 8.24 7:15 2.9 8:1 Mis 11.29-30; Rom
15.26

yi, mo jee ndmsd ci nd bw3d & ¢ bimbi i jdla yi; bwd &
sa ntag sd3lagd woongé no tddaga wang bwdméfwo.
4Bw3 4 zo jogula na s, bwd bul ydag né sé sddg bwo
mpaam n3 bwé wadg msbw3 sa sé ngé sa buud o
Zembi yiid. 5> Bwé 4 wa ntdg menyuul nty vaal sé &
ngo tdduga vi, tééd fwo ys Cwamba icug byan, nyings
yo 8 ndm3j nda Zembi nys 4 jii nd bwd sdag nd. 6S3
a ka ndmsd yaag nos Titus nd nys muud & tééd nd bi
sdag sddlagd mpdam woong yé, a sddg nd bi casulog
vaalijéla yi. 7K4, bi bdd béss ns isd by£sh mankund
moankund: bi biéss ns bugs alal-nkul, bi ns fug kaand,
na mpuya, no kadafs ayiyaag, no moama ceeli bi 4 13g
no sé yi. I jii ndms ns bi bilug wa milam séslaga
mpaam woongad. 8 Ma aynmbullys b}, ma ngo ylda
jaaw bi vaal baaluga baa bwd ngé ]1guwa yi, shu nd
mojiguwa moong md lwdg nki ceeli jin 1 1gs banda
wu ldmid. 2 Bi ms mpud 1dm ydna ms Cwdamba wusé
Yésus-Krist; bi mse mpu né nys & bs, a mbid zhwog
kum, a bid dwo, a zs nyingal nyuul mébuwa di, shu
n3 bi wé yidag big médbuwa méd.

10 M3 jaaw bi vdal m3 ngé dag cinong yi, 1 é
kwiind bi. Ji n3, tééd mbu i & cj yi, bi & bs buud
o dshushw00gé nd bi ms seeryg mwaang; bi a shigé
ba shushw00gé nji seengils di, bi wd bi a tééd bs
ns yéésh. 11 Casuloga tddéga win ja gadd. Sagd nd
sddlaga 1 bwémag no mama yéésh bi & ba na ndi yi, i
nyin na bimbi 14 m3bii bi bésé na ndi yi. 12 Ja muud
m3 sa yana nd i ngs wu nys lam di cwu yi, 1gad bw3s
15g nys nos sé & ji no ndi yi; ku bs sé & cugé ns ndi yi.
131 cigé nd muud fgsg no yil b33l buid méntagula di

8:6 Titus: 2.13  8:7 1Kr1.5;16.1-3,24; Gal6.10  8:9 Mat 8.20;
Flp 2.6-7 8:10 1Kr 7.25 8:12 Mak 12.43

ns ndeé nye yida ngo nyasula nyasulag. { yida bs né
buud bésh bws bsg ns mobii mabimbi. 141 jii fwéla
gaad n3j, s bi m3 bul bs na ndi ¢ bdslaga vyi, 1 kig
lwanduls bwo kil bésé bush yi; shu né joonyg bwé ba
ndms3 bul bs na ndi dul jwéw di yii bag lwanduls bi
kil bi m3 ba bs bush yi; na, isd i mu bs bi mabimbi,
15nda Kalaad Zembi ngé ci nd. A ngs ci né:
Muud nys & bul cwéég y¢ nys a shigé bs ns s i ngsd
nty gwiw.
Nyoorng nys & cwéég bibiya y¢, nys ashigé fufs no sa.
16 M5 yé Zembi akiba, nys muud nys a sa nd Titus
b3g ndm3d ns vaal zény doong shu duén yé. 17 Nacé
Titus m3 maguls s& sé 4 ngo jii nd 1 bdg yi. A md
ti njoond z3ls nln bidi nda nys & du bwey bwand.
18 S5 ama nti ba ngwdl *minyond wusd midy mésh
m3 1gd sdgusa sa a ngo sa shu Jojo Kéel yi. 1984 i
bul bs y1 ji nd mady m3é m3 féésh ndmsd nys nd séndy
w3 z3g sa sddlégd mpaam ga. S3 ygo sa wo shu
n3 Cwamba nysméfwo nwdg guams, sé lwanduls jojo
iyuugbisi. 20 S3nge bwey mpu kddlugs nd buud bws
bég ku kwey iwushi sédi iséyad ja sé ngéd kala zhwog
*mwaant bwé & m3 ys s3 mbag yé. 21 S8 1gs s nd sé
sdag manywa mish m3 buud di ndm3, ku bul bs nji
mish mé Zembi di. 22 S8 m3 nti ndm3 ngwdsl minyoné
Wusté. Minyoné wuisé woorngd, sé & mé faas kaafs jé
jjaija nd nde¢, a md nyings ndm3s lwo séjigajand aji
ns fwamé yéésh, a ngs bul shwu nydul ns bi. 23 Titus
ji muud gwoorng waama3, sa wd s 1gé s€y nly bidi;
b3slaga bwaang ban, mady wé mé dms nti bwo, bwd
1)go za shu né *Krist nwag gum3s. 24 Lwdgd bwo nj
bi m3 ceel bwo, bi Iwé ndmd bwo nd bi ms mpiya ns

8:15 MmN 16.18 8:23 Titus: 2.13 8:24 7.14;8.7-8

baguwdls sé mé du baguwa ns bi bwddi mishéd yi;
lwdga bwo ntd mady m3é ngé dag.

9
Listé mikwiindyd

1S3 ngo seeng *mwaant nd sé mé ba kwiind buud
o Zembi na ndi. Mas nyingéls cils bi shu doongg, 1 bs
nda m3 nteeng. 2 Ms mpu nd bi biss ne mama zény,
m3 du baguwa ns zény jin jooryg buid o Masedwan di
mishéd nd: «Buud o Akayi béss bwey bs nkwomusa
té mbu i & ¢§ yl.» Wals bi mé wa midnyuul sdal
doong dif yi i mé nyings gwlmushi b3l nki bulya
yéésh. 3 Ma m3 ka nti bwddng shu né baguwdls m3
dé baguwa no bi yi i nda ba mo nkdngag. 1 jii né bi
b3g nkwamusd nda m3 & ci nd. 4 Ms g beemb nj
pki s3ndny buud 5 Masedwéan sé m3 z3, sé zs kwey
n3 bi cugé nkwomusd; a shwon ns sé buud sé m3 du
bul 13 bi wa e, 4 shwon ns bi ndm3 e! 5 Gwd wd ma
amo tééd nti bwadng shwog zs sa né bi kwdmusag
maydna mén yi. Bwd z3 seenjg mdyéna bi & bwey
kaag n3 bi ms ba wa ma, 1 mu ba Iwd nj bi ngs sa
s53légé woorgé na jo 1am, ku bs iwt-juséd.

6 Mpugd nd i du bs, muud ms sa nks3g ne mampag
m3 bg y¢, ki ndmd bul bs ns idéw 1 suw; nyoong
mo bul bg y¢, bul ndm3 bs ns idéw 1 suw. 7 Muud
yésh wag mayéna vaal 4 mé ywa cigdla ns lam yé yi;
muud ku 5gs sa a ngé shusula, ki nyings sa nda sa
cindéla; nacé Zembim3 ceel muud ms wa mdyéna na
moashusug y¢. 8 Zembi ji ntdg na nkul nyings bul sa bi
mpaam shu nd bi dég bs no isé 1 kwdgd ns bi moazhif

9:1 8.1-4;Rom 15.26  9:3 8.22,24  9:6 Mik 11.24;19.17; 28.27

mésh yi, wala désh, bi du ndm3d bos ns jwur vaal a né
bi du s& misdslaga mi anyunywad myésh mi jdla ne
sty mya. 91 mu bs némé nda ji cilya Kalaad Zembi df
nj, nd: «A md bs ns yana, a mé kaaw mimbumbuwa
is4, otatali bé bwd ji kandugs kandugo».

10 Zembi wé m3 du ys buid mampag ns idéw ya
ds. Abandmsd ys bimampag, a s nd mompag moong
m3 fwug, bi mu ba bul nyings ngs sa jojo misdslaga.
11 Nas ndeé, bi ka ba big mimbii myésh, bi mu ndm3
ba bul nyings bs ns yana. N$ ndeé, ja s md ba du
kala buud isad bi m3 ba du wa yi, buud boong bw
mu bé du 13 Zembi nacé yana dén. 12 Seengils bingd
Seel)g mwaané ni, I é kwiind buud $ Zembi; 1 dshuge
ntag ndms shug cinongs, 1 é sd ndmd néd buud bwd
bulug 15 Zembi. 13 Buud 3 Zembi bwd é ddg nd bi
ngs nwa Jojo Kéel ms *Krist ne magwag, bi ngs fula
isd no buud 3 Zembiwa Yurdsslem, ns bdliaga bésh,
bi angé ntag sa sddlégé woongé ne mildm mimba. Ja
buud § Zembi bw3 é dég nts yi, bwé é maguls né bi
ngo sa fwamé sd, bwd ka yo Zembi gumd. 14 Ban bwd
é bul ceel bi*, bw ka du jogula ns Zembi shu dén
nacé a mé sd bi mpaam i ngé nty minji. 15 Akiba na
Zembi, no mama ydna & nty nkwoy nys 4 ms sa sd yi.

10
Pwél ji ndm3 sdol masdal ms Krist
1 Maméfwo Pwol, ma m3 teeg k3l na bi; 1gad bi
m3 du ci nd md du bs fufwads muud ja shé bisé kul

9:9 So6m 112.9 9:10 Iza 55.10; Ozé 10.12 9:11 1.11; 4.15
* 9:14 Na ji ndm3 ns nkul bs né: «Bay bw3 é bul bs ns yéésh nd bws
dégbi.»  9:15 9.11  10:1 1Kr9.3  10:1 10.10; 1Kr 2.3

ngwld yi, nji ja md ji shwog-shwog ns bi yi ms bs
ns nkéd. Ndmé nda shé m3 mpu né Yésus nys & bs
ns 1dm nd shee, na jo 1am nd, 2 ms téég bi mabwid né:
kuga sd nd mos bag nyings zs bs na I]kud jams é
wd3s nliy yi. B33l buud bwd ngs ci nliy nd mo ngs be
iyéésh ya shi ga. Mo ji pkwamusa nd me z4 fwo lwo
buud boongé nkéd no ijijool. 3Ji mpu bs bébslé né sb
bdéss buud o shi ga; nji, s angé gwana nda buud o
shi ga. 4 Mpuga ntag né makwyy ms d3Smb sé ms
du ks na ndi d3dmb di ma m3 cugé mdkwoo ma shi
ga; nji, mdss na Pkul md Zembi, md du céég 1kssguls 1
dsomb™. S5 mé du caam mbee fug moshiiga, 5 caam
n3dms3 sa jésh 1144 buud zhii nd bwd bég ka mpu
Zembi yi. S8 mé du wa tddéga wish mimbwugud,
sd nd 1 bdg no magwdg na *Krist. 6Ja bi m3 ba ba
bi mu nge mpu gwag ns Zembi yi, s mé ba ka bs
pkwamusa m3 yé buud o mébun intagali.

7Dugd mpu dég {s4. Nki muud mo dég nd nywaa
muss muud m3 Krist i, 4 jola ndmd ns mpu ja ygwad
a kandugs nj, nda 4 jf muud mé Krist n3, sé bdéss
nsms buud $ Krist. 8 ka ba né mo ngs nywd bul
baguwa nas gkul Cwamba nys 4 ys ms yi, ms ku ntag
gwag shwon. Nji ms mpu nd Cwamba nys & ys ma
pkul nyoongé nd ms sadg nd bi lalug bugdd, ku yida
ba nd ms z3g bélal bi. 9 Mo angé no jii nd okalaad bam
bw3 ngég ns sa bi ikukwende. 10 Ms mpu né bssl
buud bwd du ci nd okalaad md du cils bi wa bw3d du
ba na mp3l, bwd njul nki lal nkdl; nji ja meméfwo

10:2 13.10; 1Kr13.2  10:4 6.7; Rom 13.12;Ifz 6.13-17 * 104
S31ngo ceel cina nd: «mokwyy ma ddomb mésé mé dubuigs bil isd byésh
muud ji ne nkul bugulayi».  10:5 1za2.12-17  10:6 2.9  10:7
1Kr1.12  10:8 13.10

m3 wdss yi, mes njul zhizhe, 18s¢ wam ku ns mfii.
11 Muud yésh ma cf ntd yé mpug nd, vaal iciyé byém
bis$ ja m3 ngs cil ShWOg sthg yl ntd ndms wd
mis3dlégé myam mi é bo ja md é wids yi.

12 84 jisé yi ji nd, s cugé na nkul ci nd sdndy buud
bwd ngé s9 nd buud bwé shwiig msnyuul ns bwo
wa s3 base vaal ngwid; sé cugé ndmsd nos nkul sheé
yagula micé ns bwo; nwals bwé mé nwa bwdméfwo
nda iyuug yi 1 lwé n3 fug { ms ncundow bwo. 1353
bdaa s acéélé baguwa nd ndeé nty minji, s3 ngs ndma
baguwa nji ne bimbi Zembi nys & yigula né sé z3g
nos J9jo Kéel nd ndeé zo wids bidi ni. 14 S angé no
nty minji, ndm3 ki s a shigé zo wids nly bidi. Ngaa
nd sd wd sé a tééd za noa J9jo Kéel md Krist nln bidi?
15 S5 cugé na baguwa anty minji, vaal & nd sé ke ngo
baguwa ns izhad iséy. Mb3. S3 md yida tdduga n
bugs jin 1 é ngo 1al lalag i, iséy bisé 1 mu g nyings
mpu nyin kél Zembi nys t3l s3 nd sé séyag yi. 16]a
iséy bisé 1 € mpu nyin na bid{ yi, s mu ka c¢$ ks ns
j9jo Kéel shwdg, nda ks baguwa ns is€y b3l bws a
bwey sd yi. 17 Muud mo céél baguwa y¢, bdguwag na
sd Cwamba nys a sa yi. 18 Muud ms s né buud bw3
shwug manyuul ns nys y¢, nys di bwd du maguls yé;
nji nyoong Cwamba mo sa nd bwd shwig menyuul
Noa Nyo VE.

11

Pwol, fwamé muud lwdmd m3 Krist

10:11 13.1-2  10:12 3.1  10:13 Rom 12.3  10:15 Mis 19.21;
Rom 15.20 10:17 Zhe 9.22-23; 1Kr 1.31 10:18 1Kr 4.4-5

1 Ms z4 nd nywa las nda mpufu, bi o jisdw ma.
B3l¢, jisdwagd ma. 2 Mas nge baag bi mboog md
Zembi. Noacé mo a ji bi b4 shu ngwim ngwid, nji
*Krist. M3 jii nd ms bag ko nteenguli bi nyddi bi njul
nda ncwiyé sds désd nd nd fwi-fwj yi. 3 Nji, ma
1ga finds nd bi bag gwaa kend mitddéga nd ndeé bi
muss ba ngs kyey ns Krist mildm mimba; nacé nts
w3 nywa nys 4 zs no makar) zs shiig Ifa yé. 4 Ma go
fund$ ntd nacé bi ngs ba né, nji nd muud md zs bidi
Za cunds Yésus ishus, ku ba nyoong sé & cinds yé, nki
ntag nd bi ms 13g *shishim ishus, ku bs woong bi 4 13g
no s3 yi, nki nd bi mo 13g ké€l ishus, ku bs nyoong bi &
13g na s3 y¢, bi nge mpu jisow isd ini byésh.

> M4 yida mpu n3, boong bi ngé ywa né *buud o
lwama waashild-shwané dni bwd antdy¢ mos ns too
sd. 6 M3 je bs ns shug l3s4; nji, kdSmb & mpuy4,
mo cugé no shug; sé & shilwd bi ntd isd byésh di na
mdzhif mésh di.

7Nt n3d saléls ms & sl maméfwo shi, zs bwiing
biJ9jo Kéel md Zembi ashwa, shu né bi bénag gwiw
yi, ms a sa *sdm ad? 8Ja ms a nge séy bid{ yi, mads
moashus m3 a l4g mabwd mabw3 ns mé ngélo yida ys
mos myéna shu dén. 9 Ja gwdméfwd maé & ba méfufs
di nGiy bidi yi, ms a shigé sa nd muud nkénydag mbag
wam, bwaang bwé & zhu Masedwan wa bwsj a shi
bwiig mos isd 1 4 ngos fufo mos yi. Mas a sd nd bi ka
pkény mbag wam; ms € du ndm3 sd nji ntd. 10 Ndm3
nda ms3 ji ne bébdlé ms Krist nd, ms mpu jaaw bi
nd muud nys abdle sa nd mos yswug baguwals Akayi

11:2 Ifz 5.25-27 11:3 Mot 3.1-5, 13 11:4 Gal1.8-9 11:5
12.11;1Kr 15.10; Gal 2.6,9  11:6 1Kr2.6-16;1fz3.4  11:7 12.13;
1Kr9.12,18 11:8 Flp 4.15-18 11:10 1Kr9.15-18

yésh di. 11 Ms ngs ci nténi nacé ji? Ye nd mo acéélé
bi? Mb3. Zembi mas mpu nd m3 ceel bi.

12 Ms 4ydweé sdlo sd md ngé sa bi yi. Mas é ko
ns ndi shwadg, buud bwj ngé ceel nkény manyuul
ns séndy sé ngo s€y vaal ngwid dni, bws bég ku na
nos zhif bwé gkény ményuul. 13 Buud $ni bws ctgé
fwamé buud o Iwama, béss mbeé 0sdol o0 mésaal wa
ibamb. Bw3 a md shweel sa basé yi, ka yida du
sd nd bwd nyindg nd buud o lwdmad 5 Krist. 14 Nt
cugé ndms sd akaamag, nacé *Sdtan nysméfwo ms
du ndm3 shweel sa & jisé yi, ka yida du nyin nda
*€éngales d mankenya. 15Nda *Sdtan mé du sd ntd ns,
0s%ol o0 mésaal bé bwé ka ndmd du sa nda bw3 ngs
kyey otatali § Zembi di; muud ka kdam ji cinongé?
Nji, bwé ba shugula nji vaal 1 mpiya ne misdilaga
myan yi.

Pwolnys ams bul jug
(2Kr 4.9-13; 6.3-10; 1Kr 4.8-13; Mis 20.18-27)

16 M3 nyings ci ja dbet nd, muud kd nwa ms nda
mpufa. Nkint$ di, jega ywa mas nda mpufuy; sa joong
1 é yo mo zhif nd ms kdg ndm3 nywa baguwa. 17 Ms
mpu nd 13sé mo z3 1as ga 1 cugé vaal Cwamba ma
céel yi, jise 18sé impwufu. Nji me mpu nd mo ji na
s m3 ji ns nkul baguwa ns ndif yi. 18 Nda nculya
buud bw3d ngé baguwa baguwa 4 buud o shi ga n3,
mos z3 ndm3 ka baguwa jam ja. 19 Bi bad mifufaga
bi ngs ntag jisow impwufa ku ns njugu. 20 Bwd ngo
wa bi médnyamad, ngs diya ns bi, nge nyug bi, ngs sa
bi isa ilary ilan), ngo cwiil bi mampsinz; bi ngos jisow

11:11 1Kr 16.24 11:12 11.5;12.11 11:13 Flp 3.2; Mb4 2.2
11:15 4.10; Rom 2.6 11:16 12.6

isa ini bygsh. 211 mu ka yida nyin né s ban s5 4 bs
mifufwaasd; a shwon ey!

I njul n3, mos ji na zhii N5 mo biguwag ndms
nda b33l bwd ngé bsguwa nid. Mo mpu nd mos
m3 na nyings 1lds nda mpufu. 22 Nki bidss bwan 3
w3éhebur3, mo ji ndm3 mwa hebur3; nki biss bwan 3
*[zuraytl, mo ji ndmd mwa Izuraytl; pki béss onta 3
*Aburaham, ms ji ndm3 nta m3 Aburaham. 23 Bw3
ci nd bwd ngs sd iséy 1 *Krist if, ms je ndmsd las nda
mpufu nd, mee gs bul mpu sa byo ¢ bwo. Mas ¢3
bwo ns gélo waduga, ¢ bwo ns ngéle ke mimbwug
di, nyings bul ¢ bwo ns ngdle bwsama nos bigé. Ms c3
bwo ns 5géls faam ns shwiy ija ija. 24 Oyuden bw$
a m3 bud ms shiija itSon, du yid ms zhud 4 milwody
mowum méléol no ibuu®. 25 Ijwl i ngwémuna yid
mo no milwady ija ildol, buud lims ms mokwodgik ja
ngwidt, bysol blig na mo ija il50l. Mos a ms ja man
mwas3 ncindi ns bulu ncindi. 26 Minjoond m3 ngé
ks mya mi ngs bs ms mowaguwo mowaguwo: ms a
m3 1go Nty waguwo waguawo mingwyd, ngs bwama
ns izhilungaand, kul jdm 1gé ndény ms moalaamb,
ohaaden bwj ngd kwal ms moboogd. Ma a m3
bwama ns kakdéls miloom di, bwama ns ndi ibugad.
Mbs a md ngs nty man vaal awuwaguws. Boong bwd

11:22 Flp 3.5; Rom 11.1 11:23 4.8-12; 1Kr 4.11-13; 12.26

g5 shiig nd béss ndm3 okristen nda sé wa, wa ndms
méwaguwo. 27 M$ du waduga no iséy 1 aylyddg, mo
du ji mifum, ys na mazha, ys no meshwaas mé ming;
du ciidéw, jug ne mayo0n, fufs ns s m3 bwaad. 28 Ms
akéé meel ci s& m3 ngd yims no ndi jwdw désh yi: nd
moady mésh mé bég vaalijdlayi. 2978 métagdul *Dy
di nd ndeé mo ku bish y¢? Z8 m3 biil nd ndeé i ku cey
mo lamad yé€?

30 NKki 1 jii nd ma bdguwagi, mos yida baguwa na
ilom byam. 31 Zembi ms mpu né ms angé ns bwiing
3%, nys S33ngé ms Cwamba Yésus; gumd bdg no
nys kandugs kandugs. 32Ja md 4 bs Damas yi,
ngwdmuna Njwu-buud anéni Aretas nys a tal y¢, nys
a tal buud nd bwd ngig ns baaguss mimpumbé mi
ngwdland bwd biigma. 33Nji, buud § Zembibdd bwd
awa mo kudéd, bwj cgglo mikwoolu ka cinguli vinde
di kend t55n, ka ngs shul nyung ns nyung nd ndeé ke
wd3s shi; nténi wé mo 4 faam yé.

12
Isa muud ctigé na nkul mpu yi

1Ye 1 jii né mo béguwagi? Mb3! I avwileé too sa.
Teem ba ntd, mos z3 ndm3 fwo yida jaaw isd Cwamba
nys a lwo ms *mdéntams ma mish né bagsd yi, ns
byoong ny$ & baguls ms *shishim df yi. 2 Ms mpu
ngwdl muud mé *Krist nys a nkan ks nd ndeé ko
kumea joy aléel di. Nki nys a ke no nyuul nyé ncindi
2, I]kl 14 bs ntag nji shishim yé o, mo ampuy¢, Zembi
wb m3 mpu S4 joong I md siy muus mimbu wim
ns mind. 3 Muud woongd, nki nys 4 ke ns nyuul nyé

11:27 6.5 11:29 1Kr 9.22; Gal 6.2 11:30 12.5; 1Kr 1.31
11:31 1.23 11:32 Mis 9.23-25

ncindi o, nki i & ba ntag nji shishim, ms ngs ci nd mo
ampuyé, Zembil wé m3 mpa. 4 Nji ms mpu nd nys
a nkan ks nd ndeé ko kums *Paradis, a mu gwag
iciyd 1 cugé na nkul ciy mdk3dl mé buud di yi, iciya
muud cuigé ns zhif ms cf yi. > Mo é baguwa no vaal
is& muud woongé nys a gwag byoongé; nji, shu dam
maméfwo, me yida baguwa nos ilom ms3 ji ns ndi yi.
6 M3 mbam ceel nd mé baguwa, 1 ki bs mas impwufu;
isd m3 jaaw yi bs Gbubdlé. Nji mee mos ajaaws, bwd
& ba nwa mo nty sd m3d ngd sa yi, ns s md ngs ci yi.
7Zembinys alwoé mos ydag-yadgisa. Ndndeé, shund
mo bdg ku pkény nyuudl ns mptils isd byoongé, nys &
ka bid n3 fimal bdg ms nyuulad, ngwdl *éngales mo
*Sdtan za yid ma nd mos ku du nkény nyuul. 8 Ms 4
jogula na Cwamba ija il50l nd a yilég mos fimal woong.
9 Nys a shigé yil, nys 4 yida ci ne ma né: «Mpaam m3
ngd sa wo yi i kwaga ns wo. Nkul { du sé¢y ilomud.»
N3 ndeé, mee md yida baguwa ns 1am wésh ja m3 ji
nos ilam yi, shu nd nkul m3 Krist 1 ngsg ns s¢y midi
cugud. 10 Gw3 w3 ji nd, ma gwag nywa ja mé b3 na
ilom yi, ja bwd Iwiy ms yi, ja cug { kéd moe mbw3 yi, ja
m3 bwdma ns cuwsli ns yagdwo nacé Krist yi.
Nacé, mas ji na nkul ja m3 ji ns ilom yi.

Lam wi Pwol gwiw
11 Ngad ms mu ngs lds nda mpufa! Bi wé md
nyasulo ms vaal sddlaga doongéd. Biwd md jdlanesa
n3 buud bw3 shwig manyuul ns ma. Nacé nj, teem
band mee cugé too s§, boong bwé ngd nyin nda *buud
o lwama wiashild-shwané dni, bwd antdy¢ mos na too

12:5 11.16, 30; 12.1 12:7 Gal 3.13-14; Zhb 2.6 12:9 Iza
40.29-31; Rom 5.2; Flp 4.13

sd. 12 Bi a shi d4g nda mama jisdw jam 1 & wééshuli
moayiigyé md muud lwama m3d *Krist né: isad 1 ntj
buud nkul yi, ns *isa { mimbégy, ns *mashimba m3
a ngo siy. 13 M33l mddy m3 4 nty bi na ji? Ngad nji na
sd ngwld nd mo a shigé sa né bi nkénydg mbag wam.
Juuga ms ns mo sdls bi b5w kdmb joonguad.

14 Ms wal ndmd nyings zs nliy ja alécl, mo é sa
n3dms3 nd bi bdg ku nkény mbag wam. Mpuga nd me
angé na s§ mabii min, bi wé mé ngé sy wa. Ye bwan
wé bwé du wiil oby3l? Ngad nd obysl wé bwd du
wiil bwan? 15 Ms gwdg nywa jam kddmbdéd né mo
kéénzhug sa jésh, ma keenzh ndméd mdméfwo shu
dén. Ye 1 é bs, moa ngd jag bul ceel bi ntd, bi bay nda
nyings mpu cecl ma? 16 Shé béss df cén nd ms a shigé
sa nd bi nkénydg mbag wam? Nji bd5l buud bwd ngs
ci nd mo 4 1go kyey no bi mékénid; nd ms a ngs nwa
biisa bi ki mpu. 17 Buud bésh m3 & du nti bi w4, ye
mo a shi bwele nti ngwdl zs nyug bi? 18 Ms a yadg na
Titus nd a z4g, ms mu nti ba *minyond wén bi mé
mpu y¢; ye Titus nys a shi nydg bi? Ngaa bi a shi
dég nd sa sé béss no mitddégd mimpwid séngé kyey
kuu njoond ngwid? 19 Bweydls bi 4 tééd ns ngdls
ci nd sé go bul 1as nténi nd sé nge shwy manyuul
bidi mishad. Mb3! S3 1gs las mish mdé Zembi di,
séndn Krist sd njul can. Yé bwaang ms bul ceel wa,
13sé& wesh sé ngé ntag las ga wuss shu nd bi lalug
bugéd. 20 Ms 1gs beemb né ja mé ba zs yi mos bag
zo kwey bi dul vadl, ku bs vaal mé ngs ceel yi; bi
bay kwey ndmd mo dul vaal, ku bs vaal bi m3 céel

12:12 Mis 13.6-12;14.8-10;16.16-18;19.11-16; Rom 15.19  12:13

yi. Ma 1)go beemb nd mo bag zo kwey nd bi ga ba na
ozhuy4, no mbiyalam, ns déls nyada, ns mafendya,
ns 0jaawd-jaawd, ne ikudégu, ne ingly, ns oncug-
nculé. 21 Ma ngs beemb nd ja m3 ba nyings zs nly
yi, Zembl waam bag sd nd ms gwagag shwon bid{
mishad. Nacé, ki ms z3 kwey né zhwog buud bw3s
a ngo sa *misdm wa bws acéndé mitddéga nd bws
ydwug misdilaga mi ddudanad, yow janga, yow asiy-
sty bwd & 1gé sa y¢, mo ba jii yé nda y3 14 shwiy.

13

Moacwiiy m3 amazhugila
17a aléel wé md wal zo bidi ga. S é za du cigal
mil3sé nji owudshined 0ba 01501 bwd m3 fwo bwiing
mpu ngwid. %Ja m3 & fwo bs niiy ja abet yi, ms a
shifwo bwey las ne buud bw3d 4 ngs sa *misém wa,
ns b3dlaga bésh. Mo tééd ndmd bwey nyings 1as na
bwo ja gadd ms ku fwo wssds nly nd: Ms djaguloyé
too muud ja m3 € za yi, 3nacé bi g jii d4g mayiigyé
m3 lwo nd *Krist ngs las médi nyuulad if. Bi me mpu
n3 Krist ngs sty nly bidi ns nkul(, a cugé ns ilom.
4Jimpu bs nd bws 8 bwambuls nys kwolds di a njul
nd no ilom; k4, a ngs cugs na nkul mé Zembi ja gaad.
Nda s34 bad s4 béss buud b¢* n3, sd mé ka ba na ilom;

nji, $3n31) s € cugs shu dén na nkul mé Zembi.

5Né ndeé, muud yésh fadsug nysméfwo, bigas cug
jé, dég nki a nga cugs cug mbugula. Bi angé no kwey
moayiigy€ nd Yésus-Krist njul bi ményuulad i? Bi md

12:21 13.2  13:1 12.14; Mb4a 19.15; Mat 18.16; 1”Tm 5.19  13:2
1.23;10.11;12.20; 13.10  13:4 12.9-10; 1Kr 1.25; Flp 2.7-8 * 13:4
Buud $ Krist: Ciyd ni 1 ké nd buud boongé cug jan jiss mbadaga na
Krist.

ka bigas biméfwo né ndeé bi nda kwey mdyiigyé,
mpu n3 bi cugé otatali § dbuigula. ¢ Ms tdddga nj,
too ji too ji, bi € kwey nd sé baa sé béss no moyiigye
moong. 7 S8 1ge jegula no Zembi nd bi ki nd beeg sa
too sa abubsw. S3 abdlé jogula ntd nd i nyindg nd sé a
md mpu sgy. Sé1nge yida jii nd bingdg ne sd menywa,
too 1 yida nyin nd s bay sé a shigé mpu séy. 8 Nacé
s3 baa sé cugé ns ykul 1 dé julya ns obébdlé yi, s8
ms3 yida ba na nkul 1 dé nywaaduls 6béb3lé. 9 S5 md
gwag méshusug nd sé bdg ns ilom, bi yida bs na gkul.
S8 1go bul jii s& ngwlid, nji nd bugs 1 fifog bi. 10 Gwd
wd md 1gé bwey cilo bi mo ki fwo wiss yi, shunidja
m3 ba wids yi, mes bag bs ku zs njgs nkdand nos bi no
pkul Cwamba nys 4 yo mos yi. Nys a shigé ys ma pkul
nyoongé Nd mo z3g ngs Ntdma buud, nys & ys mo nd
mo saag nd buud bws lalug bugéd.

11 Bwaarng, mo shugéla ci ns bi ndad, dugd bs no
moashusug, 1gagd no s nd bugd 1 ngig fifs b, sjgad nd
muud yésh makuu mé tdwig shi, dugd bs cén, kuga
du s9 mdbyaaguls. N& ndeé, Zembi & ceeli, Zembi a
né shee nys € bd jins bi. 12Ngagd ns kulula makulula
m3 buud 3 Zembi. 13 Buud 5 Zembi bésh bw3 nge
béda bi. 14 Mpaam ms Cwéamba Yésus-Krist 1 jiig bf
bésh di, ns ceeli md Zembi, ns cug seengi mildm ms
Nkénké Shishim.

13:10 13.2;10.8; 1Kr4.21  13:11 Yua 14.27; Rom 15.33; 1Kr 7.15;

